Unión del Pueblo Navarro (UPN) talde parlamentarioari atxikitako foru-parlamentari Cristina López Mañero andreak 11-26/PES-00052 eskaera formulatu zuen idatziz. Horri dagokionez, Nafarroako Parlamentuko Erregelamenduaren 215. artikulua betez, Ekonomia eta Ogasun Departamentuko kontseilariak honako hau adierazi dio:
– Noiz jarriko dira abian?
Ahalik eta azkarren jarriko da martxan, funts horretan parte har dezaketenekin beharrezkoak diren elkarrizketak eta negoziazioak amaitu bezain laster, eta, nolanahi ere, espero da 2026. urteko bigarren hiruhilekoan iragarri ahal izango dela funtsa sortu dela.
– Zeintzuk dira Gobernuak abian jartzeko aurkitu dituen zailtasunak, Gobernuko lehendakariak 2025eko urrian Navarra Economic Summit Foroan aipatu zituenak?
Ezaugarri horiek dituen tresna bat abian jartzearen berezkoak. 
Funtsa martxan egoteko denbora-epeei dagozkien zailtasunak dira. Funtsa martxan jartzeko beharrezkoak eta gomendagarriak diren elkarrizketak luzeak eta xehatuak dira, eta horietan aurrera egiteko, batzuetan, Nafarroako Gobernuarenak ez diren erabakiak behar dira, lankidetza publiko-pribatuko tresna delako.
– Galdera honi erantzuten zaion egunean, funtsak zein kopuru ekonomiko ditu eta nondik datoz kopuru horiek?
Funtsa oraindik ez dago eratuta, eta, beraz, martxan jartzeko zenbatekoa funtsa eratzeko lanak amaitutakoan eta sortu dela iragarri daitekeenean jakingo da.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

